Mir kommen zur Diskussioun vum
Projet de loi 5278 iwwert d’Publici-
té fonciere. D'Riedezait ass nom
Modell 1 festgeluecht. Et si bis elo
ageschriwwen d’Héare Bodry a Rip-
pinger. D'Wuert huet de Rappor-
teur vum Projet de loi, den honora-
belen Har Lucien Clement.

5. 5278 - Projet de loi
portant modification de
la loi modifiée du 19
mars 1988 sur la publi-
cité fonciére en matiére
de copropriété

Rapport de la Commission des
Finances et du Budget

M. Lucien Clement (CSV),
rapporteur.- Héar President, Dir
Dammen an Dir Haren, 1988 gouf
hei am Haus d’'Gesetz ,sur la publi-
cité fonciére en matiére de copro-
priété“ gestémmt. Mat désem Ge-
setz gouf deemools festgeschriw-
we wéi e Gebai, dat méi wéi engem
Propriétaire gehéiert, no deenen
eenzelne Propriétéiten an de Ka-
daster ageschriwwe muss ginn. Et
sollt also net méi sinn, dass dés
Gebaier énner enger eenzeger
Nummer am Kadaster agedroe
sinn, wéi dat bis dohin de Fall war.

Natierlech konnt d’Verwaltung net
vun engem Dag op deen aneren
déi 3.364 Gebaier, déi bis 1988 én-
ner enger Nummer am Kadaster
agedroe waren, entspriechend
deenen neie Virschréfte regulari-
séieren, an dofir hat de Législateur
deemools schonn eng Ilwwer-
gangsperiod vun zéng Joer virge-
sinn. 1999 ass dunn allerdings fest-
gestallt ginn, dass d’'Verwaltung et
net an deem virgeschriwwenen
Zaitraum gepackt huet mat dar
neier Androung vun deenen een-
zelne Gebaier an de Kadaster, an
et gouf deemools d’lwwergangs-
period eng zweete Kéier bis den
31. Maerz 2004 verlangert.

Leider war et dem Kadaster awer
nach net méiglech bis zum Enn
vun désem Mount dés Aarbechten
ofzeschléissen, am Contraire, et
konnten eréischt genee 1.082 Ge-
baier vun deenen 3.364 betraffene
regulariséiert ginn. Et dierf een elo
awer net dem Kadaster eleng de
Virworf maachen, en hatt seng Aar-
becht net richteg gemaach. Esou
goufen, muss ee scho soen, all déi
nei Dossieren no 1988 an enger
acceptabler Zait beaarbecht. Och
gouf de Kadaster um Plang vun
der verwaltungsinterner Organisa-
tioun restrukturéiert.

D’'Verwaltung vum Kadaster hat am
Joer 2002 e Pressecommuniqué
erausginn, fir d’Propriétairen nach
eng Keéier op d’Noutwendegkeet
vun der Regulariséierung hinzewei-
sen. Well d’Aarbechten awer net
konnten ofgeschloss ginn, huet
d’Regierung dofir proposéiert d’lw-
wergangsperiod nach eng Kéier
bis den 31. Maerz 2014, also ém
zéng Joer ze verlangeren.

Har President, dése Projet gouf
vum Budgetsminister den 19. Ja-
nuar 2004 an der Chamber dépo-
séiert. De Statsrot huet sain Avis de
16. Mé&erz vun désem Joer ofginn,
huet allerdéngs recommandéiert
den Text liicht ofzednneren, deem
d’Finanzkommissioun dann och
nokomm ass. Esou gouf énner ane-
rem den éischten Artikel dohige-
hend geannert, dass d'Verlange-
rung vun der lwwergangsperiod
duerch eng Annerung vum 1988er
Gesetz virgeholl gouf. Am Text vun
deem Gesetz goufen déi Wierder
,dix ans“, déi do dra stongen,
duerch ,vingt-cing ans” ersat. Do-
duerch brauch den interesséierte
Lieser net verschidde Gesetzes-
texter ze liesen, wat dann och
d’Sécurité juridique verstaerkt.

Des Weideren huet de Statsrot
d’Fro opgeworf oder besser gesot
en huet Zweifel, ob mat déser
Verlangerung d’Regulariséierung
vun allen Dossiere ka realiséiert
ginn, ouni dass een eng funda-
mental Verannerung vun der Ap-
proche huet.

Drai Deeg nodeems de Statsrot
sain Avis ofginn huet, namlech den
19. Mé&erz, koum d’Finanzkommis-
sioun zu enger Sétzung zesum-
men, an dar se de Projet an den
Avis analyséiert an de Rapport
ugeholl huet.

Dat war e béssen e schnellt Schaf-
fen, muss een zouginn, léisst sech
awer doduerch erklaren, dass
dése Projet urgent war. Dése Ge-
setzesprojet muss ndmlech den 1.
Abréll a Kraaft trieden, well soss
kéint onsen Immobiliemarché wéah-
rend enger gewésser Zait Proble-
mer kréien, well vill Akte vun Ap-
partementshaiser net kéinte geta-
tegt ginn. Fir dass dést awer net
soll antrieden, huet dése Gesetzes-
projet wéi schonns gesot, séier
missen evakuéiert ginn. Dofir kann
ech der Chamber, Har President,
némme recommandéieren dése
Projet haut an der virleiender Form
ze stémmen.

Ech wéll nach zouséatzlech den Ac-
cord vun der CSV-Fraktioun ginn,
an ech soen lech alleguerte merci
fir Aert Nolauschteren.

M. le Président.- Als éisch-
ten Diskussiounsriedner ass den
Har Alex Bodry agedroen. Den Har
Bodry huet d’'Wuert.

Discussion générale

M. Alex Bodry (LSAP).- Har
President, Dir Dammen an Dir Ha-
ren, ech perséinlech begéinen hei
en ale Bekannten erém, d’'Gesetz
vun 1988. Ech ka mech nach erén-
nere weéi mir doriwwer an der
zoust&nneger Kommissioun disku-
téiert hunn. Ech war deemools de
Spriecher vu menger Partei dozou.
Et war d’Madame Lulling, déi Rap-
porteur zu deem memorabelen
Text war.

Och deemools war schonn d’Dis-
kussioun - an dat ass effektiv elo 16
Joer hier - wéi da sollt déi Period
ausgesinn, wou dann all déi beste-
hend Gebaier, déi virun dem A-
Kraaft-Triede vum Gesetz vun 1988
gebaut si ginn, sollten an de Sys-
tem vum Cadastre vertical kénnen
opgeholl ginn.

Et huet sech elo erausgestallt,
dass mer wait ewech si vun deem
Optimismus - deemools hate mir
nach gemengt et war e Virsiichts-
optimismus -, dee sengerzait
d’Chamber dozou beweegt huet fir
déi Période transitoire vun zéng
Joer anzeschreiwen, an dér sollten
all d’Copropriétéite vu virun 1988
an deen neie System iwwerholl
ginn.

Wann dat Gesetz esou hei
gestémmt gétt, a meng Partei
waert et och stémmen, muss ee
sech trotzdeem virun Aen halen,
dass mir dann eng lwwergangs-
bestémmung vu 25 Joer hunn. Dat
ass rekordverdachteg, muss ech
soen. 25 Joer, déi de Législateur
eigentlech zougesteet, fir eng be-
stehend Situatioun - et si jo
haaptsachlech Appartements-
haiser - kénnen ze regulariséieren
an no de Prinzipié¢ vum Cadastre
vertical ze vermoossen. Dat
schéngt awer op e Manko hinze-
weisen op ville Plazen. Dofir wér
ech frou, wann ech vum Har Minis-
ter vldicht do kéint zouséatzlech Ex-
plikatioune kréien, déi an de
schréftlechen Dokumenter vun
deem heite Projet net ze fanne
sinn.

Eischtens, d’Explikatioun firwat
d’Regierung bis de Januar 2004
gewaart huet, also virun zwee
Méint eréischt dohinner gaangen
ass a si huet déi Verlangerung vun
dar Period gemaach, wou awer
schonn zénter laangem gewosst
ass, dass déi Period bis 2004 net
géif duergoen, fir dee Cadastre
vertical do opzestellen? Wéisou
ass sech daers eréischt ufanks
2004 bewosst ginn? Firwat ass do
net éischter scho reagéiert ginn?

Zweetens, mengen ech, dass ee
ka verlaangen, dass awer méi Ur-
sacheforschung gemaach gétt wéi
dat am Text vun der Regierung de
Fall ass. Et ass kloer gesot ginn:
Wou leien d’Ursaachen? Et ass déi
Fro, déi ech konkret stellen. Wou

leien d’Ursaachen, firwat dass mer
vun enger Disposition transitoire
vun urspringlech zéng Joer iwwer
15 Joer schlussendlech bei 25
Joer solle leien?

Lait et un den ongentigende Métte-
le vun der Kadasterverwaltung?
Lait et un der ongenlgender Parti-
cipatioun vun deene Leit? Et si jo
haaptséachlech d’Syndiken, déi hir
Demande mussen erareechen, fir
dass de Kadaster ka seng Aar-
becht maachen. Wou sinn d’Ursaa-
chen? Wa mer d’Ursaachen hei net
nennen, mengen ech, da kénne
mer och keng Léisung fannen. Do-
fir war et also scho wichteg, dass
mer hei géifen am Fong diskutéie-
ren a probéieren erauszefannen,
wou d’Ursaache leien, an da ge-
meinsam mat der Regierung fest-
leeén, wat fir eng Moossnamen da
gemaach ginn, fir dass mer dann
net nach eng Kéier an déi peinlech
Situatioun  erakommen, dass
vlaicht eng nachst Chamber nach
eng Kéier muss deen Délai do
verlangeren.

De Conseil d’Etat huet eigentlech
d’Fro opgeworf, just de Consell
d’Etat huet keng Antwert kritt, we-
der an der Finanzkommissioun
nach bis elo hei an der Chamber.
Ech zitéieren nach eng Kéier, de
Conseil d’Etat seet a sengem Avis:
,Le Conseil d’Etat éprouve des
doutes que la régularisation des
dossiers puisse étre cléturée dans
le délai imparti par le présent pro-
jet, sauf un changement fonda-
mental dans I'approche.”

Dat ass genau déi Fro, mengen
ech, déi mer awer haut mussen
diskutéieren hei an der Chamber:
Wou leien d’Ursaachen a weéi
kénne mer verhénneren, dass nach
weider Zait do verluer geet, dass
mer do also Rechtssécherheet
kréien an dass mer onnéideg Re-
tarden an deem ganze Beraich do
kénnen ophuelen. Wann de Minis-
ter do kénnt méi konkret Antwerte
ginn, wér ech dankbar, an an deem
Sénn géife mir och deen heite Pro-
jet stémmen.

Merci.
Une voix.- Trés bien.

M. le Président - Als nachste
Riedner ass den Har Jacques-Yves
Henckes agedroen.

M. Jacques-Yves Henckes
(ADR).- Har President, Dir Dam-
men an Dir Haren, wann een eng
lwwerganksperiod vu 25 Joer
brauch fir e Gesetz a Realitéit ém-
zewandelen, dann ass dat effektiv
weltrekordverdachteg. Mir hunn
3.364 Immeublen, déi concernéiert
ware vun dem Gesetz vun 1988,
déi bestanen hu virun dem Vote
vun deem Gesetz, an dovunner
sinn der elo 1.000 wou de Ca-
dastre vertical konnt etabléiert
ginn. Et bleiwen der also nach
2.364, dat heescht mir hunn elo
eréischt knapps een Dréttel vun
der Aarbecht gemaach.

Dofir versteet een och, dass de
Statsrot a sengem Avis seet, dass
en héchstwahrscheinlech unhélt,
dass souguer deen Délai vu 25
Joer net wéert duergoen, fir déi
ganz Aarbecht Meeschter ze ginn.
Dat ass bedauerlech, dass d'Re-
gierung hei net déi richteg Méttel
an d'Weeér geleet huet, fir dass
dee Cadastre vertical ka funktio-
néieren an dass iwwerhaapt de Ka-
daster uerdentlech funktionéiert.
Ech wéll drun erénneren, dass
meng Fraktiounskolleegen zwou
Questions parlementaires an deem
Kontext gestallt hunn.

Déi éischt de 26. vum Wanter-
mount, dat heescht vum Novem-
ber, Har Minister, 2003 vum Har Aly
Jaerling, wou mer als Antwert kritt
hunn, vun lech, dass am Prinzip et
zwee Méint dauert, bis dass e Ca-
dastre vertical kann erstallt ginn,
wann den Dossier komplett ass,
wat heiansdo net émmer de Fall
ass, an dass dann awer eng etlech

Schwieregkeete géingen entstoen,
well d’'Gemengen, den Enregistre-
ment fir de Stat oder d’Notairen hir
Aarbecht net géinge maachen.

Ech weess net, ob déi concernéiert
Leit oder Institutiounen, déi elo vi-
séiert gi sinn, déi Meenung do dee-
len, ma wat ee muss feststellen,
dat ass, dass den Délai fir e Ca-
dastre vertical vun engem Appar-
tementshaus ze erstellen excessi-
vement laang ass. A wat et méi
laang dauert, bis dass eng Admi-
nistratioun antwert, wat et och fir
déi Leit, déi wéllen en Appartement
kafen oder verkafen, méi Sue
kascht.

Et ass bedauerlech, dass och op
engem anere Gebitt, an dat war op
eng Fro vu mengem Fraktiounskol-
leeg, dem Har Koepp, bei den Em-
prisen, dass mer och do feststel-
len, dass de Kadaster net funktio-
néiert. 475 Emprisé stinn am
Ablack nach aus - dat war eng Fro
vum Abréll 2003 -, dovunner sinn
der 320 iwwer drai Joer all Ech
mengen och do muss ee feststel-
len, dass eppes hei net klappt.

Et dauert iwwer ee Joer bis iwwer_
haapt vum Kadaster eng Opstel-
lung gemaach gétt. Mir hunn och
gemierkt, dass d’'Baueren, déi Sub-
sidé musse kréien an déi en Extrait
vum Plan cadastral mussen era-
ginn an den Extrait mussen eta-
bléiere loossen, dass déi och méin-
telaang waarde mussen, heiansdo
jorelaang waarde mussen, bis
dass se eng Antwert kréien, fir
dass hiren Dossier vollstanneg ass
an dass se an de Benefiss vun de
Subsidé kénne kommen. Och dat
ass net an der Rei!

Har Minister, Dir hutt an der Ant-
wert op déi Question parlementaire
gesot, dass vum 1. Januar 2004 u
géing offiziell op privat Geomete-
ren zréckgegraff ginn. Ech wollt
lech froen, ob dat elo geschitt ass,
ob elo effektiv déi ganz Aarbecht e
bésselche méi séier virugeet? Ech
mengen, dat ass dat wat erwaart
gétt.

Ech hoffen, dass dat, wat Der an-
noncéiert hat an deene Questions
parlementaires, zum Droe kénnt.
Ech sinn och frou, dass Der bei der
Question parlementaire vum Har
Jaerling, déi am November gestallt
ginn ass, dunn annoncéiert hutt,
dass d’Regierung géing d’Nout-
wendegkeet gesi fir eng Verlange-
rung vum Délai ze froen, an ech
huelen un, dass dorobberhin och
dee Projet de loi hei vun der Regie-
rung déposéiert ginn ass, well mer
effektiv den Délai erreecht haten,
dee vum Gesetz virgesi war fir
d’Période transitoire.

Dat gesot, ass et noutwendeg na-
tierlech, dass mir déi Période tran-
sitoire verlangeren. Mir wéerten
och als ADR ons Zoustémmung zu
désem Gesetz ginn, mé& ech hoffen
awer ganz hefteg, ganz instéanneg,
Har Minister, dass Der ons kénnt
soen, dass an nachster Zait de Ka-
daster esou waert funktionéiere wéi
dat muss a wéi d’'Bierger sech dat
vun esou enger Administratioun er-
waarden.

Une voix.- Trés bien.

M. le Président.- D'Wuert
huet elo den Har Budgetsminister
Luc Frieden.

M. Luc Frieden, Ministre du
Trésor et du Budget.- Har Presi-
dent, Dir Dammen an Dir Héaren,
contrairement zu dem H&r Bodry
begéinen ech hei keen ale Bekann-
ten erém, well ech war an deem
Joer wou dat Gesetz do entstanen
ass nach an der Schoul. An ech
entdecken also hei an deene
leschte Joren, net haut, ma an dee-
ne leschte Joren...

(Interruption)

Jo, eben, ech wollt lech dat hei
rappeléieren, ma zuglaich awer
och domadder zouginn, dass dat
heiten eng Problematik ass, déi et
scho laang gétt, an et war de Jus-
tizminister Robert Krieps an de Fi-
nanzminister Jacques Santer, déi
deemools dést Gesetz énner-
schriwwen hunn.

Ee Problem, dee mer hei hunn, an
dat war jo och déi fundamental Fro,
déi den Har Bodry hei gestallt huet,
d’Ursaach vun deem Problem lait
eiser Analys no net beim Kadaster.
Déi lait bei dem Mangel u Koope-
ratioun vun de Copropriétairen an
de Syndicen, fir déi Aarbechten do
virzehuelen. De Kadaster initiéiert
némmen d’Prozedur. De Kadaster
huet 2002 all Copropriétairen uge-
schriwwen, en huet Communiqué-
de-pressen am Joer duerno ge-
maach, ma de Syndic muss selwer
dann déi néideg Schrétt énnerhue-
len, e muss eng Assemblée abe-
ruffen, e muss mat den Dokumen-
ter bei den Notaire goen. All déi
Saache gi meeschtens net ge-
maach, well d’Leit och net de rich-
tegen Incentive dofir hunn, firwat
se dat solle maachen, an et ass
dobéi nach fir d’Leit selwer mat en-
ger Rei vu K&schte verbonnen.

Dat erklaert firwat iwwert déi Jore
vun 1988 bis haut dat net iwwerall
geschitt ass. Souwaéit ech infor-
méiert sinn ass kee Retard bei dar
doter Prozedur beim Kadaster sel-
wer. Déi Aarbecht gétt innerhalb
vum maximalen Délai vun zwee
Méint gemaach. De Problem ass
also um Niveau vun de Coproprié-
tairé selwer.

M. Alex Bodry (LSAP).- Wéi
kénne mer dat anneren, Har Minis-
ter? Wat kann ee maachen, fir dass
dat net méi esou ass an Zukunft?
Soss hu mer jo an zéng Joer dee-
selwechte Problem.

M. Luc Frieden, Ministre du
Trésor et du Budget.- Ech mengen,
dass et net vill Instrumenter do
géing ginn, et sief dann et géing ee
mat Sanktiounen operéieren. Ma
ech muss lech soen, dass ech der
Meenung war, dass een an engem
normale Land d’Leit och misst zu
eppes kréien, ouni dass een op
Sanktiounen higeet, an dofir hoffen
ech, dass elo deen neien Délai,
wou ech zouginn, dass deen ex-
trem laang ass, d’Leit dozou
bréngt, endlech awer déi doten
Aarbechten ze maachen, déi awer
och herno eng vill besser Opstel-
lung vun de Proprietéitsverhaltnis-
ser an engem moderne Cadaster
erlaaben.

Wat all déi aner Punkten ubelaangt,
déi den Har Henckes hei uge-
schnidden huet, esou hunn déi am
Fong néischt mat déser Problema-
tik ze dinn. Ech soen hei nach eng
Kéier, dass mer e Gesetz
gestémmt hunn an désem Parla-
ment, wat d’Regierung virgeluecht
hat fir de Géometre officiel. Wann
dat emol richteg operationell alles
ass, an déi éischt hu jo elo eréischt
ugefaangen, déi sinn elo eréischt
an hirer initialer Schaffzait, Forma-
tiounszait, da misst dat méttelfris-
teg och eng Rei aner Problemer Iéi-
sen, ma dat huet naischt mat dé-
sem Problem ze dinn.

Ech stellen och fest, wéi gesot,
dass an déser Debatt, wa se och
kuerz war, net vill Suggestioune
komm sinn, wéi een dee Problem
mat deem mer hei konfrontéiert si
kénnt léisen, e Problem, deen ech
geierft hunn, an ech hoffe wann
ech an zéng Joer nach eng Kéier
dierf hei zu lech schwatzen, dass
de Problem dann net méi besteet.

Ech soe merci.

M. le Président.- D'Diskus-
sioun ass elo ofgeschloss a mir
kommen zur Lecture vun den Arti-
kele vum Projet de loi 5278 a stém-
men driwwer of.

Lecture du texte du projet de loi
(par M. Jean Spautz)

D’Artikelen 1 an 2 si gelies an uge-
holl.

Dir Dammen an Dir Haren, mir
stémmen elo of iwwert dee virleien-
de Gesetzesprojet.

Vote sur I'ensemble du projet de
loi et dispense du second vote
constitutionnel

Déi derfir si sttmme mat Jo, déi
dergéint si mat Neen oder si entha-
le sech.



De Projet de loi ass eestémmeg
ugeholl mat 58 Jo-Stémmen.

Ont voté oui: Mme Nancy Arendt,
M. Lucien Clement, Mme Marie-Jo-
sée Frank, MM. Marcel Glesener,
Jean-Marie Halsdorf, Norbert Hau-
pert, Nico Loes, Paul-Henri
Meyers, Laurent Mosar, Mme Ferny
Nicklaus-Faber, MM. Patrick San-
ter, Marcel Sauber, Marco Schank,
Jean Spautz, Mme Nelly Stein, MM.
Théo Stendebach, Nicolas Strotz,

Fred Sunnen et Claude Wiseler
(par M. Théo Stendebach);

Mme Simone Beissel, MM. Jeannot
Belling, Xavier Bettel (par Mme Si-
mone Beissel), Niki Bettendorf,
Emile Calmes, Mme Agny Durdu,
MM. Gusty Graas, Paul Helminger,
Alexandre Krieps (par M. Gusty
Graas), Mme Maggy Nagel, MM.
Jean-Paul  Rippinger,  Marco
Schroell et John Schummer;

Ordre du jour

POp

Communications

Déclaration de recevabilité

Ordre du jour

Heure de questions au Gouvernement

- Question N° 372 du 30 mars 2004 de Monsieur le Dé-
puté Laurent Mosar concernant les statistiques sur les
vols de nuit publiées sur le site www.aeroport.public.lu,
adressée a Monsieur le Ministre des Transports

- Question N° 373 du 30 mars 2004 de Monsieur le Dé-
puté Marc Zanussi au sujet de la gréve des pilotes de la
compagnie Luxair annoncée pour le vendredi 2 avril
2004, adressée a Monsieur le Ministre des Transports

- Question N° 374 du 30 mars 2004 de Monsieur le Dé-
puté Niki Bettendorf concernant I'immigration clandestine
au Luxembourg, adressée a Monsieur le Ministre de I'In-
térieur

- Question N° 375 du 30 mars 2004 de Monsieur le Dé-
puté Alex Bodry au sujet de I'accord volontaire entre le
Gouvernement et la FEDIL relatif & I'amélioration de I'effi-
cacité energeétique dans l'industrie luxembourgeoise,
adressée a Monsieur le Ministre de I'Economie

- Question N° 376 du 30 mars 2004 de Monsieur le Dé-
puté Mars Di Bartolomeo concernant la transposition du
nouveau statut du fonctionnaire dans le secteur commu-
nal, adressée a Monsieur le Ministre de I'Intérieur

5086 - Proposition de loi portant modification de I'article
55 de la loi communale du 13 décembre 1988

(Présentation, conformément a l'article 60 du Réglement
- Discussion)

5005 - Proposition de loi visant a modifier la loi du 28 juin
1976 portant réglementation de la péche dans les eaux
intérieures

(Présentation, conformément a I'article 60 du Reglement
- Discussion)

5074 - Proposition de loi

- relative a I'organisation d'une formation et d'un examen
en matiére de secourisme

- complétant la loi modifiée du 14 février 1955 concernant
la réglementation de la circulation sur toutes les voies pu-
bliques

(Présentation, conformément a I'article 60 du Reglement
- Discussion)

5164 - Proposition de loi portant modification de I'article
12 de la loi du 14 février 1955 concernant la réglementa-
tion de la circulation sur toutes les voies publiques modi-
fiée par les lois des 2 mars 1963, 17 avril 1970, ler ao(t
1971, 7 avril 1976, 7 juillet 1977, 31 mars 1978, 9 juillet
1982, 3 mai 1984, 28 janvier 1986, 8 avril 1986, 7 sep-
tembre 1987, 15 janvier 1991, 21 décembre 1991, ler
juillet 1992, 27 juillet 1993, 26 ao(t 1993, 18 mars 1997
et du 5 juin 1998

(Présentation, conformément a l'article 60 du Réglement
- Discussion)

Au banc du Gouvernement se trouvent: MM. Michel Wolter,
Henri Grethen et Charles Goerens, Ministres; M. Joseph
Schaack, Secrétaire d’Etat.

(Début de la séance publique a 15.02 heures)

Huet d’'Regierung der Chamber
eng Matdeelung ze maachen?

(Négation)
Dat ass net de Fall.

M. le Président.- D'Sitzung
ass op.

1. Communications

Ech hunn der Chamber folgend
Kommunikatioun ze maachen.

1) La liste des questions au Gou-
vernement ainsi que des réponses
a des questions est déposée sur le
bureau.

MM. Jean Asselborn (par M. Ben
Fayot), Alex Bodry, Mme Mady Del-
vaux-Stehres, M. Mars Di Bartolo-
meo (par M. Alex Bodry), Mme Ly-
die Err (par M. Georges Wohlfart),
MM. Ben Fayot, Jean-Pierre Klein,
Jeannot Krecké, Lucien Lux (par
M. Jeannot Kreckeé), Mme Lydia
Mutsch, MM. Jos  Scheuer,
Georges Wohlfart et Marc Zanussi;

MM. Jean Colombera, Gast Gibé-
ryen, Fernand Greisen, Jacques-

45¢ SEANCE

Les questions et les réponses sont
publiées au compte rendu.

2) Monsieur Michel Wolter, Ministre
de I'Intérieur, a déposé au Greffe
de la Chambre des Députés, en
date du 26 mars 2004, le

- Projet de loi N° 5318 portant
changement de limites entre les
communes d’Esch-sur-Alzette et
de Schifflange.

Madame Erna Hennicot-
Schoepges, Ministre des Travaux
publics, a déposé le méme jour le

- Projet de loi N° 56319 relatif a la
construction d’un nouveau bati-
ment pour la circonscription régio-
nale de la Police Grand-Ducale a
Grevenmacher.

3) M. Nico Loes, Vice-Président de
la Chambre des Députés, M. Lu-
cien Weiler, Président du groupe
parlementaire chrétien-social et M.
Gast Gibéryen, Président du
groupe parlementaire ADR ont re-
présenté la Chambre des Députés
lors de la session inaugurale de
I’Assemblée parlementaire euro-
méditerranéenne (APEM) qui s’est
déroulée les 22 et 23 mars 2004 a
Athénes.

Regroupant 120 parlementaires
des Etats membres de I'Union eu-
ropéenne et du Parlement euro-
péen ainsi que 120 parlementaires
de la région méditerranéenne, I'As-
semblée se réunira a I'avenir une
fois par an en session pléniere
dans un des pays partenaires. Elle
s’'est également dotée de trois
commissions parlementaires, a sa-
voir la commission politique, de sé-
curité et des droits de 'homme, la
commission économique, finan-
ciere, des affaires sociales et de
I’éducation ainsi que la commis-
sion de la promotion de la qualité
de vie, des échanges humains et
de la culture.

Dans la déclaration finale, les re-
présentants des différents Parle-
ments ont précisé que la création
de I'’APEM constitue un pas décisif
vers l'institutionnalisation et le ren-
forcement de la dimension parle-
mentaire du partenariat euro-médi-
terranéen et estiment que la nou-
velle Assemblée constitue I'expres-
sion tangible de l'intérét commun a
renforcer la sécurité et la stabilité
dans la région, a promouvoir et
concrétiser les réformes politiques,
sociales et économiques et a em-
pécher le terrorisme, I'extrémisme
et la criminalité organisée, vu que
I’Assemblée se base sur des va-
leurs et des objectifs communs,
notamment ceux d’une paix du-
rable et juste dans le respect du
droit international. Les participants
considérent également que la
création de 'APEM est un instru-
ment permettant d’approfondir la
logique du dialogue et de coopé-
ration dans le sens d’'une meilleure
compréhension mutuelle.

A noter que la séance d’ouverture
a été co-présidée par M. Pat Cox,
Président du Parlement européen
et par M. Abdelwahad Radi, Prési-

Yves Henckes, Aly Jaerling, Jean-
Pierre Koepp et Robert Mehlen;

MM. Frangois Bausch, Camille Gi-
ra, Jean Huss, Mmes Dagmar Reu-
ter-Angelsberg et Renée Wagener
(par M. Camille Gira),

M. Serge Urbany.

Gétt d’Chamber d’Dispens vum
zweete Vote constitutionnel?

(Assentiment)

dent de la Chambre des Représen-
tants du Maroc et qu’au cours de la
session inaugurale, M. Fathi So-
rour, Président de I'’Assemblée du
Peuple d’'Egypte, a été désigné
comme le premier Président de
I'Assemblée.

2. Déclaration de rece-
vabilité

Esou weéi den Artikel 57 vum Cham-
berreglement et virgesait, huet
d’Presidentekonferenz an hirer Ré-
unioun vum 25. Maerz virge-
schloen, dass d’Proposition de |oi
5317 vum Hér Lucien Weiler iwwert
d’Wahlgesetz fir recevabel erkléert
gétt.

Ass d’'Chamber domadder aversta-
nen?

(Assentiment)
Et ass also esou décidéiert.

3. Ordre du jour

Wat eis parlamentaresch Aar-
bechte vun déser Woch ubelaangt,
gétt Folgendes virgeschloen:

D’Chamber siégéiert haut de Mét-
teg, muer Méttwoch an iwwermuer
Donneschdeg, jeeweils um hallwer
dréi.

Haut de Métteg hu mer éischtens
eng Froestonn un d’Regierung,
zweetens d’Presentatioun vun de
Propositions de loi 5086 vum Har
Jean-Pierre Klein, 5005 vum Har
Gusty Graas, 5074 vum Har Nico-
las Strotz an 5164 vum Har Niki
Bettendorf.

Muer hu mer d’Presentatioun vun
de Propositions de loi 5013 vum
Har Ben Fayot, 4864 vum Héar Fran-
cois Bausch, 4996 vum Har Mars
Di Bartolomeo, 5185 vum Har Aly
Jaerling, 4979 vum Har Lucien Lux
a 5075 vum Har Aly Jaerling.

Op Ufro vun der Regierung a mam
Averstandnis vun de betreffende
Fraktioune kénnt d’Proposition de
loi 4864 vum Har Frangois Bausch
iwwert d’Investissements a carac-
tere éthique als éischte Punkt op
den Ordre du jour.

Iwwermuer hu mer eng Konsulta-
tiounsdebatt iwwert de sektorielle
Plang vun de Lycéeén an d'Pre-
sentatioun vun de Propositions de
loi 4918 vum Har Ben Fayot an
5186 vum Har Jean Colombera.

Ass d’Chamber domadder aversta-
nen?

Den Har
d'Wuert.

M. Lucien Weiler (CSV).-
Har President, ech géif lech bieden
d’Chamber ze froen, ob se wat den
Ordre du jour vun haut ubelaangt
kénnt domat d’accord sinn, dass
de Punkt 4 an de Punkt 5, déi zwou
Propositions de loi vum Har Strotz
a vum Har Bettendorf, interchan-
géiert ginn? Et ass den Héar Gre-
then, deen all Kéiers zoustanneg
ass fir drop ze antwerten. Et ass
namlech esou, dass den Har Strotz
eréischt kann am spéiden Nomét-
teg hei si wéinst enger Obligatioun
op senger Gemeng.

Lucien Weiler freet

Et ass also esou décidéiert.

Dir Dammen an Dir Haren, domad-
der ware mer um Enn vun eiser Sit-
zung ukomm. Déi n&chst Sitzunge
si programméiert fir den 30. an 31.
Méerz an den 1. Abréll. Den Ordre
du jour gétt lech schréftlech zou-
komme gelooss.

D’Sitzung ass opgehuewen.

(Fin de la séance publique a
16.22 heures)

Présidence: M. Jean Spautz, Président

M. le Président- Ass
d’Chamber domadder d’accord?

(Assentiment)
Dat dierft kee Problem sinn.

Mir kommen dann elo zur Froe-
stonn un d’Regierung. Do hu mer
als éischt Fro d’Nummer 372 vum
Har Laurent Mosar un den Trans-
portminister iwwer d’Nuetsflich.
D’Wuert huet den Har Laurent Mo-
sar.

4. Heure de questions
au Gouvernement

- Question N° 372 du 30
mars 2004 de Monsieur
le Député Laurent Mo-
sar concernant les sta-
tistiques sur les vols de
nuit publiées sur le site
www.aeroport.public.
lu, adressée a Monsieur
le Ministre des Trans-
ports

M. Laurent Mosar (CSV).-

Har President, Dir Dammen an Dir
Haren, den Transportministere pu-
blizéiert iwwer sai Site ,www.aero-
port.public.lu* eng Rei vu Statistike
wat d’Nuetsflich, awer och de Ka-
méidi am Emfeld vum Flughafen
betréfft. Dést ass u sech eng ganz
gutt Saach, fir déi ech och den
Transportminister wéll félicitéieren,
an déi sécherlech zu enger gewés-
ser Transparenz um Niveau vum
Fonctionnement vum Flughafe bai-
dréit.
Wann een awer elo d’Evolutioun
vun den Nuetsflich méi genau én-
nert d’Lupp hélt, stellt ee fest, dass
dés am Joer 2001 eng Rekordzuel
vun 1.030 Flich kannt huet, fir am
Joer 2002 op 599 erofzegoen.
D’lescht Joer ass awer erém leider
en Ustig op 739 Flich festzestelle
gewiescht, an déi meeschte Flich
landen oder fléie fort dann och té-
schent 11 an 12 Auer an der
Nuecht.

Ech wéll hei den Transportminister
froen, wat d’Ursaache vun deene
substanzielle Schwankunge vun
den Zuele vun den Nuetsflich sinn.
Am selwechte Kontext wéll ech och
vum Minister wéssen, wéi vill dar
Nuetsflich vun der Luxair an der
Cargolux geflu ginn, respektiv vun
anere Fluggesellschaften.

Am Kontext vun de Moossunge
vum Kaméidi, déi och aus deene
Statistiken erausginn, wéllt ech fol-
gend Froen opwerfen.

An deene Moossunge gétt émmer
némme vun enger Moyenne vum
Kaméidi geschwat. Ma u sech war
et jo méi interessant ze wéssen,
wou, wéini a wat fir e Fliger eigent-
lech dee maximale Kaméidi mécht,
a vu dass och émmer méi Bierger
vu Gaasperech an Zéisseng sech
iwwert de Flugkaméidi beschwéie-
ren, wéllt ech och froen, ob et
méiglech wér, dass eng sechst
Moossstatioun am Stde vun eiser
Stad géif installéiert ginn.

Meng lescht Fro: War et net och am
Interesse vun enger méiglech
grousser Transparenz, wann d’In-
teresseveréiner, esouwuel aus dee-





